
X’inhu l-Pilastru Ewropew tad-Drittijiet Soċjali? 

L-effetti dejjiema tal-kriżi ekonomika, flimkien mal-bidliet kbar fis-suq tax-xogħol, ittrasformaw kompletament il-mod kif ħafna 
Ewropej jgħixu u jaħdmu llum.

Il-Pilastru Ewropew tad-Drittijiet Soċjali huwa dwar it-twassil ta’ drittijiet ġodda u aktar effettivi għaċ-ċittadini. Is-sett ta’ 20 
prinċipju u drittijiet tiegħu se jgħammru aħjar lin-nies fl-Ewropa biex jaċċessaw l-edukazzjoni u l-ħiliet tul il-ħajja u se jiżgura 
li l-ħaddiema kollha jgawdu minn drittijiet bażiċi.

Il-mexxejja tal-Ewropa approvaw il-Pilastru fis-Summit Soċjali fl-Iżvezja f’Novembru 2017. Dan kien l-ewwel avveniment tax-
xorta tiegħu f’20 sena u l-ewwel sett ta’ drittijiet li ġew imħabbra mill-istituzzjonijiet tal-Ewropa mill-Karta tad-Drittijiet 
Fundamentali.

Kulħadd jeħtieġlu jaħdem flimkien biex jagħmel dawn id-drittijiet realtà ― il-gvernijiet Ewropej, il-Kummissjoni Ewropea, il-
Parlament Ewropew, is-sħab soċjali u s-soċjetà ċivili.

Jien nemmen li ma jistax ikun hemm mod aħjar kif wieħed jikseb l-appoġġ tiegħu f’din l-intrapriża minn dak li jaqsam l-eżempji 
mill-ħajja reali tal-Pilastru fl-azzjoni.

Jien nemmen li l-20 storja f’dan il-ktieb se jispiraw lilek u lis-sħab kollha tagħna biex tgħinu fil-ħolqien ta’ Ewropa aktar ġusta 
u aktar soċjali.

Marianne Thyssen
Kummissarju għall-Impjiegi, l-Affarijiet Soċjali, il-Ħiliet u l-Mobbiltà tal-Ħaddiema

Daħla



Il-Pilastru Ewropew tad-Drittijiet Soċjali huwa l-aktar inizjattiva soċjali ambizzjuża tal-UE f’deċennji. Is-suċċess tiegħu huwa 
prijorità għolja ħafna għal din il-Kummissjoni, li tistinka biex tipproteġi d-drittijiet taċ-ċittadini f’din is-soċjetà tagħna li qed 
tinbidel malajr.

L-20 prinċipju u dritt tal-Pilastru jimmiraw li jippromwovu l-konverġenza soċjali u li jegħlbu l-isfidi soċjali f’dinja tax-xogħol 
ġdida.

Dan il-ktieb juri kif dawn il-prinċipji u drittijiet diġà qed jittrasformaw il-ħajjiet tan-nies. Pereżempju:
Asko, mill-Finlandja rċieva appoġġ mill-Fond Ewropew ta’ Aġġustament għall-Globalizzazzjoni biex imur lura l-università, 
wara li l-fabbrika tan-Nokia fejn kien ilu jaħdem għal 20 sena għalqet. Din l-opportunità għenitu jsib impjieg ġdid. L-istorja 
tiegħu turi “edukazzjoni, taħriġ u tagħlim tul il-ħajja” (Prinċipju 1 tal-Pilastru).

Mateusz, mill-Polonja, kellu “bilanċ bejn ix-xogħol u l-ħajja” tajjeb (Prinċipju 9), ħa 7 xhur liv tal-paternità sabiex ikun jista’ 
jqatta’ l-ħin mat-tfal tiegħu u jippermetti li l-mara tiegħu tkompli l-karriera tagħha.

Ħafna minna f’xi punt f’ħajjitna se jkollna bżonn “kura fit-tul” (Prinċipju 18). Jannie min-Netherlands kienet teħtieġ l-għajnuna 
biex tieħu ħsieb ommha ta’ 82 sena, wara d-dijanjożi tad-dimenzja tagħha.

Il-Kummissjoni diġà għamlet sforzi kbar biex tiżgura li dawn il-prinċipji u drittijiet isibu ruħhom fil-leġiżlazzjoni tal-UE dwar 
kundizzjonijiet tax-xogħol ċari u transparenti; dwar protezzjoni soċjali li tkopri lil kulħadd; u dwar inizjattiva dwar il-bilanċ 
bejn ix-xogħol u l-ħajja li tippermetti lill-ġenituri u lill-persuni li jindukraw jikkombinaw ix-xogħol u l-ħajja tal-familja b’mod 
aktar effettiv. 

Ritratt jitkellem waħdu – Il-kompetizzjoni tar-ritratti #MySocialRights
Aħna staqsejna lil żgħażagħ Ewropej biex jipparteċipaw fil-kompetizzjoni tar-ritratti #MySocialRights Huma ġew mistoqsija 
“X’taħseb dwar id-drittijiet soċjali tiegħek fl-Ewropa?” u ġew imħeġġa jwieġbu b’ritratt, filwaqt li jiffukaw fuq l-20 prinċipju 
tal-Pilastru Ewropew tad-Drittijiet Soċjali. L-aħjar 15-il ritratt intwerew fl-Avveniment Ewropew taż-Żgħażagħ fi Strasburgu 
f’Mejju 2018. L-aħjar ritratti huma inklużi f’dan il-ktieb.

Aħna nixtiequ nirringrazzjaw lin-nies kollha li qasmu l-esperjenzi u r-ritratti tagħhom. Ir-realtà soċjali tal-Ewropa hija varjatà 
u dejjem tinbidel. Sabiex taqsam l-istejjer jew is-suġġerimenti tiegħek għal Ewropa aktar ġusta u aktar soċjali, uża l-hashtag 
#SocialRights fuq Facebook, Twitter jew Instagram.

Il-Pilastru Ewropew tad-Drittijiet Soċjali - 20 prinċipju u drittijiet konkreti li huma strutturati madwar tliet 
kategoriji:

Opportunitajiet u aċċess indaqs għas-suq tax-xogħol
Prinċipju 1: Edukazzjoni, taħriġ u tagħlim tul il-ħajja 
Prinċipju 2. L-ugwaljanza bejn is-sessi
Prinċipju 3. Opportunitajiet indaqs
Prinċipju 4. Appoġġ attiv għall-impjiegi

Kundizzjonijiet ġusti tax-xogħol

Prinċipju 5. Impjieg sigur u adattabbli
Prinċipju 6. Pagi
Prinċipju 7. Informazzjoni dwar il-kundizzjonijiet tal-impjieg u l-protezzjoni f’każ ta’ sensji 
Prinċipju 8. Id-djalogu soċjali u l-involviment tal-ħaddiema
Prinċipju 9. Il-bilanċ bejn il-ħajja privata u x-xogħol
Prinċipju 10. Ambjent tax-xogħol tajjeb għas-saħħa, sigur u adattat sew u l-protezzjoni tad-data

Il-protezzjoni u l-inklużjoni soċjali

Prinċipju 11. Il-kura tat-tfal u l-appoġġ għat-tfal
Prinċipju 12. Il-protezzjoni soċjali
Prinċipju 13. Il-benefiċċji tal-qgħad
Prinċipju 14. L-introjtu minimu
Prinċipju 15. L-introjtu u l-pensjoni tal-irtirar 
Prinċipju 16. Kura tas-saħħa
Prinċipju 17. L-inklużjoni ta’ persuni b’diżabilità 
Prinċipju 18. Il-kura fit-tul
Prinċipju 19. L-akkomodazzjoni u l-għajnuna għall-persuni mingħajr dar 
Prinċipju 20. L-aċċess għas-servizzi essenzjali

Dwar il-Pilastru Ewropew 
tad-Drittijiet Soċjali



OPPORTUNITAJIET U 
AĊĊESS INDAQS GĦAS-

SUQ TAX-XOGĦOL
1. EDUKAZZJONI, TAĦRIĠ U TAGĦLIM TUL IL-ĦAJJA

2. UGWALJANZA BEJN IS-SESSI

3. OPPORTUNITAJIET INDAQS

4. APPOĠĠ ATTIV GĦALL-IMPJIEGI



“ĦASSEJTNI XXUKKJAT META SIRT NAF LI 
L-FABBRIKI TAN-NOKIA FIL-FINLANDJA KIENU 
GĦALQU... KONT ILNI NAĦDEM HEMM GĦAL 20 
SENA.

SABIEX JGĦINNI NIBQA’ GĦADDEJ, IL-FOND 
EWROPEW TA’ AĠĠUSTAMENT GĦALL-
GLOBALIZZAZZJONI APPOĠĠJANI BIEX 
NITGĦALLEM ĦILIET ĠODDA U, WARA LI 
GRADWAJT MILL-UNIVERSITÀ TA’ TURKU TAX-
XJENZI APPLIKATI, SIBT IMPJIEG ĠDID. ISSA 
NAĦDEM BĦALA MANIĠER TAL-PRODUZZJONI 
MA’ DITTA TAL-IMPJANTI MEDIĊI.”

ASKO KOPONEN

BENEFIĊJARJU TAL-FOND EWROPEW TA’ AĠĠUSTAMENT GĦALL-
GLOBALIZZAZZJONI (FEG), IL-FINLANDJA

EDUKAZZJONI, TAĦRIĠ U TAGĦLIM TUL IL-ĦAJJA 
 OPPORTUNITAJIET U AĊĊESS INDAQS GĦAS-SUQ TAX-XOGĦOL



“BĦAL F’PAJJIŻI OĦRA TAL-UE, IN-NISA FIL-BULGARIJA 
JRIDU JITĦABTU ĦAFNA BIEX ISIBU IMPJIEG FIL-
PROFESSJONIJIET IDDOMINATI MILL-IRĠIEL.

JIEN NAĦSEB LI L-UNJONI EWROPEA TISTA’ TGĦIN BIEX 
JIĠU IMPLIMENTATI POLITIKI BIEX JITNAQQAS IL-FAQAR 
TAN-NISA U L-ESKLUŻJONI SOĊJALI.”

RAYA RAEVA 

ESPERTA TAL-KOMUNIKAZZJONI, 
IL-BULGARIJA

UGWALJANZA BEJN IS-SESSI 
OPPORTUNITAJIET U AĊĊESS INDAQS GĦAS-SUQ TAX-XOGĦOL



“QATT MA APPREZZAJT L-EDUKAZZJONI SAKEMM BDEJT 
NGĦALLEM IL-ĠERMANIŻ LIL TFAL REFUĠJATI MHUX 
AKKUMPANJATI. HEMM IRREALIZZAJT LI XI MINURI 
KELLHOM AĊĊESS LIMITAT GĦALL-ISKOLA, FILWAQT LI 
OĦRAJN MA KIENU JIRĊIEVU L-EBDA EDUKAZZJONI...

L-AĊĊESS GĦALL-EDUKAZZJONI GĦANDU RWOL 
ASSOLUTAMENT KRUĊJALI F’LI JIŻGURA U JIGGARANTIXXI 
OPPORTUNITAJIET INDAQS GĦAL KULĦADD.”

MAGDALENA KARNER  

GĦALLIEMA ĠERMANIŻA U KUSTODJU GĦAL 
REFUĠJATI MINURI MHUX AKKUMPANJATI, 
L-AWSTRIJA

© Magdalena Karner

OPPORTUNITAJIET INDAQS
OPPORTUNITAJIET U AĊĊESS INDAQS GĦAS-SUQ TAX-XOGĦOL



“WARA LI LESTEJT L-EDUKAZZJONI 
POSTSEKONDARJA MA STAJTX INSIB IMPJIEG. 
IL-PROGRAMM TA’ GARANZIJA GĦAŻ-ŻGĦAŻAGĦ 
TAL-UE GĦENI NSIB APPRENDISTAT FIL-KURA 
TAX-XAGĦAR. MINN HEMM ĦDIMT FI TLIET SALONS 
DIFFERENTI U SE NIFTAĦ N-NEGOZJU TIEGĦI MA’ 
ĦABIB/A.”

ARISTEA ZACHARI 

PARRUKKIER U BENEFIĊJARJU TAL-GARANZIJA GĦAŻ-
ŻGĦAŻAGĦ, IL-GREĊJA

APPOĠĠ ATTIV GĦALL-IMPJIEGI
OPPORTUNITAJIET U AĊĊESS INDAQS GĦAS-SUQ TAX-XOGĦOL



5. IMPJIEG SIGUR U ADATTABBLI

6. PAGI

7. INFORMAZZJONI DWAR IL-KUNDIZZJONIJIET TAL-IMPJIEG U 
L-PROTEZZJONI F’KAŻ TA’ SENSJI

8. ID-DJALOGU SOĊJALI U L-INVOLVIMENT TAL-ĦADDIEMA

9. IL-BILANĊ BEJN IL-ĦAJJA PRIVATA U X-XOGĦOL

10. AMBJENT TAX-XOGĦOL TAJJEB GĦAS-SAĦĦA, SIGUR U ADATTAT 
SEW U L-PROTEZZJONI TAD-DATA

KUNDIZZJONIJIET
ĠUSTI TAX-

XOGĦOL



KONT TAF? 

KULL SENA, MILJUNI 
TA’ PERSUNI JAĦDMU 
PERMEZZ TA’ AĠENZIJI 
TAX-XOGĦOL 
TEMPORANJI.

SKONT ID-DRITT TAL-UNJONI, ĦADDIEMA TA’ 
AĠENZIJI TEMPORANJI GĦANDHOM JIBBENEFIKAW 
MILL-ISTESS KUNDIZZJONIJIET TAL-IMPJIEGI U 
TAX-XOGĦOL TAL-KOLLEGI TAGĦHOM LI JAGĦMLU 
L-ISTESS XOGĦOL (BĦAL PAGA, VAGANZI, ĦIN 
TAX-XOGĦOL, PERJODI TA’ MISTRIEĦ, LIV TAL-
MATERNITÀ, AĊĊESS GĦALL-KANTINS, FAĊILITAJIET 
TAL-KURA TAT-TFAL U SERVIZZI TAT-TRASPORT). 
HUMA GĦANDHOM ID-DRITT IKUNU INFURMATI BI 
KWALUNKWE POST VAKANTI FIL-KUMPANIJA LI 
JAĦDMU MAGĦHA.

IMPJIEG SIGUR U ADATTABBLI 
KUNDIZZJONIJIET ĠUSTI TAX-XOGĦOL 

© Belga/Maxppp/Alexandre Marchi



L-UE TAPPOĠĠJA D-DRITT LI L-ĦADDIEMA KOLLHA 
JKOLLHOM PAGI ĠUSTI GĦAL STANDARD TAL-
GĦAJXIEN DIĊENTI.

KONT TAF? 

FL-2018, IL-PAGI 
ŻDIEDU FIL-PAJJIŻI 
KOLLHA TAL-UE. 

  PAGI 
KUNDIZZJONIJIET ĠUSTI TAX-XOGĦOL 

© Belga/Afp/Eric Cabanis



KONT TAF? 

IL-PERJODI TA’ PROVA 
HUMA LIMITATI GĦAL 6 
XHUR.

IL-KUMMISSJONI EWROPEA PPROPONIET LI 
L-ĦADDIEMA KOLLHA JKUNU INFURMATI BIS-
SĦIĦ U BIL-MIKTUB DWAR IL-KUNDIZZJONIJIET 
BAŻIĊI TAR-RELAZZJONI TAL-IMPJIEG TAGĦHOM, 
U TISTABBILIXXI DRITTIJIET ĠODDA GĦALL-
ĦADDIEMA KOLLHA, INKLUŻI DAWK F’FOROM 
MHUX STANDARD TA’ IMPJIEG (BĦAL ĦADDIEMA 
DOMESTIĊI, ĦADDIEMA PART-TIME JEW ĦADDIEMA 
FUQ KUNTRATTI QOSRA ĦAFNA).

INFORMAZZJONI DWAR IL-KUNDIZZJONIJIET TAL-IMPJIEG U L-PROTEZZJONI F’KAŻ TA’ SENSJI 
KUNDIZZJONIJIET ĠUSTI TAX-XOGĦOL 

© Belga/Afp/Eric Cabanis



KONT TAF?

IL-KUMMISSJONI EWROPEA 
ĦADMET MA’ SĦAB 
SOĊJALI BIEX ITTEJJEB 
IL-KUNDIZZJONIJIET TAX-
XOGĦOL FIS-SETTUR TAS-
SAJD.

IS-SAJJIEDA SPISS JGĦIXU U JAĦDMU GĦAL 
JIEM ABBORD BASTIMENTI, F’ĊIRKOSTANZI 
DIFFIĊLI U B’TAGĦMIR TQIL. IR-RATA TA’ 
AĊĊIDENTI U KORRIMENTI HIJA GĦOLJA. 
GRAZZI GĦAL FTEHIM LI NTLAĦAQ MIR-
RAPPREŻENTANTI TAS-SETTUR, L-UE 
ADOTTAT REGOLI ĠODDA BIEX ITTEJJEB 
IL-KUNDIZZJONIJIET TAL-GĦAJXIEN U TAX-
XOGĦOL TAS-SAJJIEDA.

ID-DJALOGU SOĊJALI U L-INVOLVIMENT TAL-ĦADDIEMA 
KUNDIZZJONIJIET ĠUSTI TAX-XOGĦOL 

© Belga/Afp/Eric Cabanis



“IL-QSIM UGWALI TAL-LIV TAL-ĠENITURI 
JTEJJEB IL-BILANĊ BEJN IX-XOGĦOL U 
L-ĦAJJA KEMM GĦALL-IRĠIEL KIF UKOLL 
GĦAN-NISA. FIL-KAŻ TAGĦNA, MARTI KIENET 
KAPAĊI TIRRITORNA LURA X-XOGĦOL AKTAR 
KMIENI, F’PUNT KRUĊJALI FIL-KARRIERA 
TAGĦHA, FILWAQT LI JIEN QATTAJT SEBA’ XHUR 
TA’ ĦIN TA’ KWALITÀ MAT-TFAL TIEGĦI”

MATEUSZ HANSLIK  

KIRURGU ORTOPEDIKU, MISSIER FUQ LIV 
TAL-ĠENITURI, IL-POLONJA

  IL-BILANĊ BEJN IL-ĦAJJA PRIVATA U X-XOGĦOL 
KUNDIZZJONIJIET ĠUSTI TAX-XOGĦOL 



“KORRIMENTI RELATATI MAX-XOGĦOL JISTGĦU 
JKUNU TA’ PIŻ EWLIENI GĦAL NEGOZJI ŻGĦAR.
AĦNA NIPPROVDU ĦAFNA TAĦRIĠ LILL-
PERSUNAL TAGĦNA BIEX NIMPEDIXXU 
L-ESPONIMENT GĦAĊ-ĊOMB JEW GĦALL-
ASBESTOS, SABIEX NIŻGURAW LI L-IMPJEGATI 
TAGĦNA JIFHMU L-MIŻURI KOMPLETAMENT U 
JAPPLIKAWHOM” 

RACHEL PELLÉ  

DIRETTUR MANIĠERJALI, KUMPANIJA TAT-
TPINĠIJA, FRANZA

 AMBJENT TAX-XOGĦOL TAJJEB GĦAS-SAĦĦA, SIGUR U ADATTAT SEW U L-PROTEZZJONI TAD-DATA 
KUNDIZZJONIJIET TAX-XOGĦOL ĠUSTI 



IL-PROTEZZJONI U 
L-INKLUŻJONI 

SOĊJALI
11. IL-KURA TAT-TFAL U L-APPOĠĠ LIT-TFAL

12. IL-PROTEZZJONI SOĊJALI

13. IL-BENEFIĊĊJI TAL-QGĦAD

14. L-INTROJTU MINIMU

15. L-INTROJTU U L-PENSJONIJIET TAL-ANZJANITÀ

16. IL-KURA TAS-SAĦĦA

17. L-INKLUŻJONI TA’ PERSUNI B’DIŻABILITÀ

18. IL-KURA FIT-TUL

19. L-AKKOMODAZZJONI U L-ASSISTENZA GĦALL-PERSUNI MINGĦAJR DAR

20. L-AĊĊESS GĦAS-SERVIZZI ESSENZJALI



“HUWA DIFFIĊLI BIEX OMM WAĦEDHA BĦALI 
SSIB IMPJIEG MINGĦAJR IL-KURA TAT-TFAL.

GRAZZI GĦALL-PROĠETT CITY’S CHILDCARE, 
NAF LI BINTI TINSAB SIGURA WAQT LI JIEN 
INKUN QIEGĦDA X-XOGĦOL”

BENEFIĊJARJU TAL-PROĠETT TAS-
SERVIZZI RELAIS NORD CHILDCARE, 
FRANZA

IL-KURA TAT-TFAL U L-APPOĠĠ LIT-TFAL 
IL-PROTEZZJONI U L-INKLUŻJONI SOĊJALI 

© Eurocities



KONT TAF?

MADWAR 40 % TAN-NIES JAĦDMU 
F’FOROM TA’ IMPJIEGI ATIPIĊI JEW 
JAĦDMU GĦAL RASHOM

IS-SISTEMI TA’ SIGURTÀ SOĊJALI ATTWALI SPISS MA JKUNUX IMFASSLA 
GĦAL ĦADDIEMA B’IMPJIEGI TEMPORANJI JEW PART-TIME, JEW GĦAL 
DAWK LI JAĦDMU GĦAL RASHOM, U B’HEKK IĦALLU LIL DAWN IL-GRUPPI 
MINGĦAJR PROTEZZJONI SUFFIĊJENTI. IL-KUMMISSJONI TIXTIEQ TIŻGURA 
LI L-ĦADDIEMA KOLLHA, IRRISPETTIVAMENT MILL-ISTATUS TA’ IMPJIEG 
TAGĦHOM, IKUNU KOPERTI BIŻŻEJJED MINN SKEMI TA’ SIGURTÀ SOĊJALI 
U LI JKUNU PROTETTI KONTRA L-INĊERTEZZA EKONOMIKA.

IL-PROTEZZJONI SOĊJALI
IL-PROTEZZJONI U L-INKLUŻJONI SOĊJALI 

© Belga/Afp/Stephane Danna



KONT TAF?

ELUF TA’ NIES FIL-
LOMBARDIJA, L-ITALJA, 
SABU IMPJIEG BL-
GĦAJNUNA TA’ SKEMA 
TA’ VAWĊER.

IĊ-ĊITTADINI QIEGĦDA JISTGĦU JUŻAW 
IL-VAWĊERS BIEX JAĊĊESSAW IT-TAĦRIĠ, 
KOLLOKAMENTI TA’ XOGĦOL JEW APPOĠĠ 
INTRAPRENDITORJALI.

IR-RIŻULTATI KIENU EĊĊEZZJONALI. SA ISSA, 
MADWAR 80 % MIT-82 000 BENEFIĊJARJU 
SABU IMPJIEG WARA LI PPARTEĊIPAW FL-
ISKEMA.

  IL-BENEFIĊĊJI TAL-QGĦAD 
IL-PROTEZZJONI U L-INKLUŻJONI SOĊJALI 

© Istock/FilipporRacci



KONT TAF?

IL-BELT TA’ BARCELONA 
QED TITTESTJA L-EFFETTI 
TA’ INTROJTU MINIMU 
GARANTIT FUQ 1 000 UNITÀ 
DOMESTIKA B’INTROJTU 
BAXX.

IL-PROĠETT PILOTA FFINANZJAT MILL-UE 
JIMPEDIXXI LIR-RESIDENTI MILLI JAQGĦU FIL-
FAQAR, FILWAQT LI JIPPROVDI SIGURTÀ U LIBERTÀ 
EKONOMIKA.

  L-INTROJTU MINIMU 
IL-PROTEZZJONI U L-INKLUŻJONI SOĊJALI 

© Belga/Bert Spiertz/Hollandse Hoogte



“JIEN ILNI PENZJONANT GĦAL AKTAR MINN 
10 SNIN, IŻDA L-PAGAMENTI MA KINUX 
BIŻŻEJJED BIEX INSOSTNI LILL-FAMILJA 
TIEGĦI. GĦALHEKK ĦADT IL-PARIR TA’ BINTI 
U SIRT OSPITANT TAL-AIRBNB.

DAN IPPERMETTIELI NAĦDEM MINGĦAJR 
KUNTRATT, BI FLESSIBBILTÀ U LIBERTÀ. 
IN-NIES ANZJANI GĦANDHOM JINGĦATAW 
L-OPPORTUNITÀ LI JAĦDMU U JAGĦTU 
KONTRIBUT.”

TOM GALLIGAN 

PENSJONANT U OSPITANT TAL-AIRBNB (EKONOMIJA TAL-
AĊĊESS), L-IRLANDA

  L-INTROJTU U L-PENSJONIJIET TAL-ANZJANITÀ 
IL-PROTEZZJONI U L-INKLUŻJONI SOĊJALI 



KONT TAF? 

L-UE SE TINVESTI F’KURA TAS-SAĦĦA 
RURALI MOBBLI.

ĦAFNA NIES LI JGĦIXU F’ŻONI JEW REĠJUNI REMOTI U LI JSOFRU MINN 
EŻODU RURALI GĦANDHOM BISS AĊĊESS RISTRETT GĦALL-KURA TAS-
SAĦĦA U JIFFAĊĊJAW ĦINIJIET TA’ VVJAĠĠAR TWAL LEJN L-EQREB 
SPTAR JEW TABIB. GRAZZI GĦALL-FINANZJAMENT TAL-UE FIL-PROVINĊJA 
FINLANDIŻA TA’ KARELIA, VANN CAMPER ĠIE MIBDUL F’ĊENTRU TAL-KURA 
TAS-SAĦĦA MOBBLI, BIEX B’HEKK JIPPROVDI SERVIZZI MEDIĊI FAĊLI LI 
JIĠU AĊĊESSATI LIL MILL-ANQAS 100 000 PERSUNA

  IL-KURA TAS-SAĦĦA 
IL-PROTEZZJONI U L-INKLUŻJONI SOĊJALI 

© Eskote



“JIEN NAF KIF TKUN B’DIŻABILITÀ U TGĦIX 
B’MOD DINJITUŻ. JIEN KWADRUPLEĠIKU U 
ATTUR TAT-TEATRU, TAT-TELEVIŻJONI U TAL-
FILMS. NUŻA S-SIĠĠU TAR-ROTI U LIMITAT 
FIL-MOD LI BIH NISTA’ NIĊĊAQLAQ MINN 
GĦONQI ’L ISFEL.

GĦALHEKK HUWA IMPORTANTI ĦAFNA 
GĦALIJA LI NKUN NISTA’ NIĊĊAQLAQ 
LIBERAMENT, LI NAĦDEM U LI 
NIPPARTEĊIPA FIL-ĦAJJA TAL-BELT U LI 
MA NKUNX MARĠINALIZZAT JEW LI SSIR 
DISKRIMINAZZJONI FIL-KONFRONT TIEGĦI.”

SAMUEL KOCH

ATTUR, IL-ĠERMANJA

  L-INKLUŻJONI TA’ PERSUNI B’DIŻABILITÀ 
IL-PROTEZZJONI U L-INKLUŻJONI SOĊJALI 



“JIEN TGĦALLIMT L-IMPORTANZA TA’ KURA FIT-
TUL AFFORDABBLI WARA LI OMMI TA’ 82 SENA 
KELLHA PUPLESIJA. ISSA GĦANDHA DIMENZJA 
VASKULARI U ĦADUHA F’DAR TAL-KURA.

JIEN INŻURHA TLIET DARBIET FIL-ĠIMGĦA, BIEX 
NGĦINHA TIEKOL U NOĦROĠHA BARRA FIS-
SIĠĠU TAR-ROTI TAGĦHA.

B’POPOLAZZJONI LI QED TIXJIEĦ, ĦAFNA 
EWROPEJ JEĦTIEĠU DIN IT-TIP TA’ KURA.”

JANNIE KWAKERNAAT  

MANIĠER TAR-RIŻORSI UMANI U INDOKRATUR, IN-NETHERLANDS

IL-KURA FIT-TUL 
 IL-PROTEZZJONI U L-INKLUŻJONI SOĊJALI 



“KIENET KWISTJONI TA’ LI NEVITA LI 
NISPIĊĊA MINGĦAJR DAR U LI NŻOMM 
IL-FAMILJA TIEGĦI MAGĦQUDA. WARA 
D-DIVORZJU TIEGĦI, IĊ-ĊENTRU TAL-
AZZJONI SOĊJALI PUBBLIKA SABLI 
AKKOMODAZZJONI TEMPORANJA, LI 
TIPPERMETTILI NAQSAM IL-KUSTODJA TAT-
TLETT ITFAL TIEGĦI. ANKE JEKK DAN KIEN 
MAĦSUB GĦAL TLIET XHUR BISS, ILNI F’DAN 
L-APPARTAMENT SENTEJN.

ISSA QEGĦDIN SAĦANSITRA JGĦINUNI NSIB 
IMPJIEG LI JAGĦTINI ĊANS NINTEGRA RUĦI 
MILL-ĠDID FIS-SOĊJETÀ.”

LAURENT VIGNERON 

IL-BELĠJU

  L-AKKOMODAZZJONI U L-ASSISTENZA GĦALL-PERSUNI MINGĦAJR DAR 
  IL-PROTEZZJONI U L-INKLUŻJONI SOĊJALI 



KONT TAF?

L-UE QED TONFOQ IL-
BILJUNI BIEX ITTEJJEB 
IL-KWALITÀ TAL-ILMA.

IL-MAĠĠORANZA TAL-EWROPEJ IGAWDU 
MINN AĊĊESS GĦAL ILMA TAX-XORB SIGUR 
U NADIF, GRAZZI GĦAL-LIĠIJIET AMBJENTALI 
EWROPEJ U L-FINANZJAMENT TAL-UE.

MATUL IL-PERJODU TA’ BEJN L-2014 
U L-2020, L-UNJONI EWROPEA QED 
TINVESTI EUR 14.8 BILJUN BIEX TAĠĠORNA 
L-PROVVISTI TAL-ILMA GĦAL 12-IL MILJUN 
PERSUNA AKTAR.

 L-AĊĊESS GĦAS-SERVIZZI ESSENZJALI 
 IL-PROTEZZJONI U L-INKLUŻJONI SOĊJALI 

© Belga/ Maxppp/Lionel Vadam



RITRATT
JITKELLEM

WAĦDU

RITRATTI REBBIEĦA MILL-KOMPETIZZJONI 
#MYSOCIALRIGHTS ORGANIZZATA MILL-KUMMISSJONI EWROPEA (2018)

IS-SUĠĠETT TA’ DIN IL-KOMPETIZZJONI GĦAŻ-ŻGĦAŻAGĦ LI JGĦIXU FL-UE 
KIEN “X’TAĦSEB DWAR ID-DRITTIJIET SOĊJALI TIEGĦEK FL-EWROPA?”



DAQSHEKK IMWIET: 
FLIMKIEN NISTGĦU 
NIKSBU FUTUR 
AĦJAR
ERWIN ZAREIE

IL-GREĊJA

“JIEN REFUĠJAT MILL-IRAN, U 
BĦALISSA QED NGĦIX FIL-GREĊJA. 
ĦADT DAN IR-RITRATT TA’ KAMP TAR-
REFUĠJATI FEJN QIEGĦED VOLUNTIER. 
KONT QED NITKELLEM MA’ UĦUD 
MILL-ĠENITURI WAQT LI ULIEDHOM 
KIENU QED JILAGĦBU. MA KINITX 
L-EWWEL DARBA LI STAQSEJT IL-
MISTOQSIJIET: ‘GĦALIEX TLAQT MINN 
PAJJIŻEK? GĦALIEX ĠEJT FL-EWROPA?’ 
IL-ĠENITURI ĦARSU LEJN ULIEDHOM, 
U KOLLHA TAW L-ISTESS TWEĠIBA: 
‘MINĦABBA FIHOM!’”

© Erwin Zareie



ĦU ĦSIEB TIEGĦEK 
INNIFSEK
CHIARA VITALI

L-ITALJA

“ID-DIPRESSJONI U KWISTJONIJIET TAS-
SAĦĦA MENTALI OĦRA HUMA R-RAĠUNIJIET 
EWLENIN GĦAL RATA GĦOLJA TA’ SUWIĊIDJU 
FOST IŻ-ŻGĦAŻAGĦ ILLUM. FIS-SOĊJETÀ 
TAGĦNA, IL-PROBLEMI PSIKOLOĠIĊI GĦADHOM 
STIGMA LI M’AĦNIEX LESTI NIFFAĊĊJAW. SPISS 
MA NQISUX IL-KWISTJONIJIET TA’ SAĦĦA 
MENTALI BĦALA PROBLEMI REALI, ANKE 
JEKK JISTGĦU JITFGĦUK FI DLAM LI TĦOSSU 
JOĦONQOK U T-TERAPIJA SPISS TKUN L-UNIKU 
MOD KIF TKUN TISTA’ TAĦRAB MINN DAN ID-
DLAM.

JIEN ĦADT DAN IR-RITRATT F’PERJODU 
DIFFIĊLI F’ĦAJTI. KONT QED INFITTEX MOD KIF 
NESPRIMI X’KONT QED INĦOSS.
IL-FOTOGRAFIJA GĦENITNI ĦAFNA: QUDDIEM 
IL-KAMERA, STAJT INKUN JIEN INNIFSI U NURI 
D-DEBBULIZZI KOLLHA TIEGĦI. DAN IR-RITRATT, 
LI SEMMEJTU “ĦU ĦSIEB TIEGĦEK INNIFSEK”, 
HUWA SIMBOLU TAL-MOD LI BIH TGĦALLIMT 
NINDIRIZZA L-PROBLEMI TIEGĦI. SIBT IL-
KURAĠĠ BIEX NITLOB L-GĦAJNUNA U NAĦFER 
U NIEĦU L-KONTROLL TIEGĦI INNIFSI.”

© Chiara Vitali



DAR ĦELWA / DAR  
TAT-TRIQ
ZSÓFIA ANNA KOLLÁR

L-UNGERIJA

“FEJN SE NORQDU LLEJLA? ĦADT DAN IR-RITRATT 
BIL-KAMERA ANALOG TIEGĦI F’BUDAPEST WAQT 
LI KONT MIEXJA LURA D-DAR FTIT TAL-ĠIMGĦAT 
BISS QABEL IL-MILIED FL-2013. SIBT DIN ID-
DAR ŻGĦIRA TAL-ĠINĠER LI XI ĦADD ĦALLA 
F’KANTUNIERA F’PUNT FEJN IN-NIES MINGĦAJR 
DAR FID-DISTRETT JILTAQGĦU REGOLARMENT.

DINI ĦALLIET IMPATT KBIR FUQI U GĦALHEKK 
MINNUFIH ĦRIĠT IL-KAMERA TIEGĦI. DAN IR-
RITRATT GĦADNI NQISU BĦALA WIEĦED MILL-
AKTAR RITRATTI TAD-DWEJJAQ LI QATT ĦADT. 
GĦALIJA JISSIMBOLIZZA PERFETTAMENT IS-
SITWAZZJONI TA’ PERSUNA MINGĦAJR DAR”

© Zsófia Anna Kollár



BEWSA TAL-ĦAJJA
VITOR MARQUES

IL-PORTUGALL

“IT-TEKNOLOĠIJA SSOSTITWIET IL-ĦAJJA TAGĦNA 
BARRA. IT-TFAL MA GĦADHOMX IRIDU JMORRU 
BARRA U JESPLORAW. JIEN NEMMEN LI DIN IL-
’BEWSA’ TISTA’ TKUN SINJAL TA’ TALI BIDLA”

© Vitor Marques



GĦAJXIEN INDIPENDENTI
KAROLIS MIODIŠAUSKAS

IL-LITWANJA

“L-GĦAJXIEN INDIPENDENTI HUWA TIM TA’ NIES 
TA’ ABBILTAJIET IMĦALTA MINN OQSMA DIFFERENTI 
TAX-XOGĦOL U TAL-EDUKAZZJONI... AĦNA NIXTIEQU 
NIBDEW U NOĦOLQU AĊĊESS MIFTUĦ, EKWU, 
ĠUST U AFFORDABBLI GĦALL-EDUKAZZJONI, 
GĦAS-SERVIZZI U GĦAT-TRASPORT U LI NTEJBU 
L-INKLUŻJONI FIS-SUQ TAX-XOGĦOL.”

© Karolis Miodišauskas



LIMITI

MANUEL GÓMEZ BAUTISTA

SPANJA

“DAN IX-XOGĦOL JIDDEFENDI D-DRITTIJIET U 
L-UGWALJANZA FOST IN-NIES B’ORJENTAZZJONI 
SESSWALI DIFFERENTI MILL-ISTERJOTIP IMPOST 
MILL-ISTANDARDS SOĊJALI. DAN IR-RITRATT HUWA 
SEJĦA BIEX TIĠI KKOMUNIKATA L-PARITÀ, FILWAQT 
LI JINTESEW DISTINZJONIJIET RELATATI MAL-
ORJENTAZZJONI SESSWALI (BĦAL F’DAN IL-KAŻ), 
RAZEZ, KULTURI JEW RELIĠJONIJIET.”

© Manuel Gómez Bautista



FUTUR SABIĦ

ROMA ĐURIĆ

IL-KROAZJA

“L-ANZJANI MA GĦANDUX 
IKOLLHOM GĦALFEJN IFITTXU 
D-DAWL, IŻDA FUTUR SABIĦ 
GĦANDU JKUN GARANTIT.”

© Roma Đurić



GĦAJNEJN JITKELLMU
TOMMASO MITSUHIRO SUZUDE

L-ITALJA

“QALULI LI QATT M’JIEN SE NITKELLEM. MENTRI 
ISSA NITKELLEM BĦALA ĠURNALIST, KITTIEB, U 
SPEĊJALMENT BĦALA PERSUNA.

GĦAJNEJJA DDEFENDEWNI META L-VUĊI TIEGĦI 
MA SETGĦETX, U ISSA NITKELLEM. GĦALIJA, GĦAD-
DRITTIJIET TIEGĦI, GĦAL KULL MIN HEMM BŻONN 
LI D-DRITTIJIET TIEGĦU JINSTEMGĦU B’VUĊI 
QAWWIJA.”

© Tommaso Mitsuhiro Suzude



IĠĠIELED GĦAD-
DRITTIJIET TIEGĦEK
NIKOLAY ILIYANOV SHABARKOV

IL-BULGARIJA

“IT-TITLU TAR-RITRATT TRADOTT MILL-ISLOGAN BIL-
BULGARU FUQ IS-SINJAL. DAN IR-RITRATT ĦADTU 
MATUL IS-’SOFIA PRIDE’ FL-2015. IS-SOFIA PRIDE 
HUWA AVVENIMENT ANNWALI LI JITTELLA’ F’ĠUNJU 
F’SOFIA.

HUWA MARĊ U PARATA PAĊIFIKA TA’ NIES LEŻBJANI, 
OMOSESSWALI, BISESSWALI U TRANSESSWALI 
U L-ĦBIEB TAGĦHOM, LI JIKKOMBINA PROTESTA 
SOĊJALI U POLITIKA MAD-DIVERTIMENT.”

© Nikolay Iliyanov Shabarkov



DISTOPJA ETERNA: FEJN 
L-UMANITÀ TILFET IL-
VALUR TAGĦHA
RENÁTA ADRIENN URI

IR-RUMANIJA

“F’PAJJIŻNA L-KLASSI L-BAXXA U N-NIES 
MINGĦAJR DAR MA GĦANDHOMX VALUR; ĦADD MA 
JIMPJEGAHOM JEW JIRRISPETTAHOM TALLI JGĦIXU 
MINN JUM GĦAL IEĦOR.” 

© Renáta Adrienn Uri



IL-LIBERTÀ TA’ MINURI LI 
JIKSEB L-GĦARFIEN
IEVA MADELEINE DALE

IL-LATVJA

“KULL MINURI, IRRISPETTIVAMENT MIR-RAZZA, 
MILL-ĠENERU JEW MILL-ISTATUS EKONOMIKU 
TIEGĦU GĦANDU D-DRITT GĦAL EDUKAZZJONI.”

© Ieva Madeleine Dale



X’SE JSIR FIL-FUTUR?
SZYMON STĘPNIAK 

IL-POLONJA/IL-PORTUGALL

“IR-RITRATT JIDDOKUMENTA LILL-ANZJANI U 
B’HEKK JAGĦMEL IL-PROBLEMA TAL-PENSJONIJIET 
VIŻIBBLI. MINKEJJA L-ETÀ JEW ID-DIFFIKULTAJIET 
TAGĦHOM, IDDEĊIDEW LI JQATTGĦU NOFSTANHAR 
FIT-TRIQ, IDOQQU L-MUŻIKA U JISTIEDNU LIN-NIES 
BIEX JINGĦAQDU MAGĦHOM. F’DEMOKRAZIJA, HUWA 
NATURALI LI Ċ-ĊITTADINI JIPPRUVAW JINFLUWENZAW 
L-PROĊESS TAT-TEĦID TA’ DEĊIŻJONIJIET. FLIMKIEN 
JEW WAĦEDNA, VIŻIBBLI JEW LE, PAĊIFIĊI JEW 
INSISTENTI, FIS-SILENZJU JEW BIL-MUŻIKA.”

© Szymon Stępniak



DRITTIJIET / 
EVIZZJONI
SAMUEL NACAR

SPANJA

“MIGRANTI ABBORD L-OPEN ARMS, 
IL-BASTIMENT MILL-NGO SPANJOLA 
PROACTIVA OPEN ARMS, JASAL FIL-
PORT TA’ CROTONE, L-ITALJA, WARA LI 
JIĠU SALVATI FIŻ-ŻONA TA’ TIFTIX U 
SALVATAĠĠ (SAR) FIT-3 TA’ NOVEMBRU 
2017. FL-2017 MIETU AKTAR MINN 3 000 
MIGRANT WAQT LI KIENU QED JIPPRUVAW 
JASLU L-EWROPA BIL-BAĦAR, U DIN IS-
SENA SA ISSA MIETU AKTAR MINN 500. 
L-ORGANIZZAZZJONI INTERNAZZJONALI 
GĦALL-MIGRAZZJONI (IOM) DDIKJARAT IL-
MEDITERRAN BĦALA L-AKTAR FRUNTIERA 
PERIKOLUŻA FID-DINJA.”

© Samuel Nacar



TFAL MINN  
ORFANATROFJU LI JINSAB   
F’BELT ŻGĦIRA BULGARA
SARA IVANOVIĆ
IL-KROAZJA/IL-BULGARIJA

“TFAL MINN ORFANATROFJU FIL-BELT BULGARA TA’ DOLNA BANYA HUMA KUNTENTI LI JILTAQGĦU MA’ STUDENTI 
MINN PAJJIŻI EWROPEJ OĦRA LI ĠEW IŻURU D-DAR TAGĦHOM. GRAZZI GĦAL NIES B’QALB TAJBA, SABU LIL MIN 
JIEĦU ĦSIEBHOM MINKEJJA LI KIENU ĠEJJIN MINN SFONDI DIFFIĊLI.”

© Sara Ivanović



IL-FUTUR HUWA DAK LI 
NWETTQU LLUM
VICTOR MARTINEZ PACHECO

SPANJA

“IR-RISPETT IFISSER LI NIFHMU U NAPPREZZAW 
IL-VALURI TA’ DAWK LI HUMA DIFFERENTI. 
JGĦALLIMNA LI MA GĦANDUX IKUN HEMM LIMITI 
GĦAD-DIVERSITÀ.

IR-RITRATT, MEĦUD FIL-PORT TAS-SAJD TA’ 
KARTAĠNI, GĦALIJA, JIRRIFLETTI, IL-KAPAĊITÀ 
GĦALL-ISFORZ, GĦALL-BŻULIJA U GĦALL-
PERSEVERANZA BIEX TINKISEB KWALITÀ GĦOLJA.”

© Victor Martinez Pacheco



Kif tikkuntattja lill-UE
Personalment
Madwar l-Unjoni Ewropea kollha hemm mijiet ta’ ċentri ta’ informazzjoni tal-Europe Direct. Tista’ 
ssib l-indirizz tal-eqreb ċentru għalik f’dan is-sit: https://europa.eu/european-union/contact_mt

Bit-telefown jew bil-posta elettronika
Europe Direct huwa servizz li jwieġeb il-mistoqsijiet tiegħek dwar l-Unjoni Ewropea. Tista’ 
tikkuntattja dan is-servizz:
— bit-telefown bla ħlas: 00 800 6 7 8 9 10 11 (ċerti operaturi jafu jimponu ħlas għal dawn it-
telefonati), 
— fuq dan in-numru standard: +32 22999696, jew 
— bil-posta elettronika permezz: https://europa.eu/european-union/contact_mt

Kif issib tagħrif dwar l-UE
Onlajn
L-informazzjoni dwar l-Unjoni Ewropea bil-lingwi uffiċjali kollha tal-UE hija disponibbli fuq is-sit web 
Europa fuq: https://europa.eu/european-union/index_mt

Pubblikazzjonijiet tal-UE
Tista’ tniżżel mill-internet jew tordna l-pubblikazzjonijiet tal-UE, li xi wħud minnhom huma bla 
ħlas u xi oħrajn bil-ħlas, minn: https://publications.europa.eu/mt/publications. Kopji multipli ta’ 
pubblikazzjonijiet bla ħlas tista’ tiksibhom billi tikkuntattja lil Europe Direct jew liċ-ċentru tal-
informazzjoni lokali tiegħek (ara https://europa.eu/european-union/contact_mt).

Il-liġi tal-UE u dokumenti relatati
Għal aċċess għall-informazzjoni legali tal-UE, inkluż il-liġijiet kollha tal-UE mill-1952 ’l hawn, fil-
verżjonijiet lingwistiċi uffiċjali kollha, żur is-sit EUR-Lex hawnhekk: http://eur-lex.europa.eu

Dejta Miftuħa mill-UE
Il-portal tad-Dejta Miftuħa mill-UE (http://data.europa.eu/euodp/mt) jipprovdi aċċess għal settijiet 
tad-dejta mill-UE. Id-dejta tista’ titniżżel mill-internet u tintuża mill-ġdid bla ħlas, kemm għal 
skopijiet kummerċjali kif ukoll mhux kummerċjali.



L-UE qed tesperjenza perjodu ta’ tibdil rapidu b’opportunitajiet ġodda u sfidi ġodda li jirriżultaw mill-globalizzazzjoni, 
mir-revoluzzjoni diġitali, minn mudelli tax-xogħol li qed jinbidlu u minn soċjetà li qed tixjieħ. Il-Pilastru Ewropew 
tad-Drittijiet Soċjali qed jiggwida din it-trasformazzjoni billi jistabbilixxi 20 prinċipju u dritt għal kundizzjonijiet 
tax-xogħol u tal-ħajja fl-UE aħjar.

Aħna għaqqadna dan il-ktieb, biex nagħtuk intuwitu uniku lejn il-kwistjonijiet soċjali li qed jaffettwaw in-nies tal-
Ewropa llum. Se tiskopri xhieda u stejjer mill-ħajja reali minn ċittadini tal-UE, li juru kif il-prinċipji tal-Pilastru qed 
jagħmlu differenza fil-ħajja tagħhom ta’ kuljum.

Il-ktieb jenfasizza wkoll ritratti u xhieda minn esibizzjoni dwar il-Pilastru Ewropew tad-Drittijiet Soċjali, organizzata 
mill-Kummissjoni Ewropea fl-2018, kif ukoll ir-ritratti rebbieħa mill-kompetizzjoni online #MySocialRights għaż-
żgħażagħ madwar l-Ewropa.

Tista’ tniżżel il-pubblikazzjonijiet tagħna jew tabbona għalihom mingħajr ħlas fuq

http://ec.europa.eu/social/publications 

Jekk tixtieq tirċievi aġġornamenti b’mod regolari dwar id-Direttorat Ġenerali għall-Impjiegi, l-Affarijiet Soċjali u l-lnklużjoni, 

irreġistra biex tirċievi b’xejn il-bullettin elettroniku Ewropa Soċjali fuq: http://ec.europa.eu/social/e-newsletter

http://ec.europa.eu/social/e-newsletter

